
ᐱᓇᓱᐊᕐᑕᐅᓯᒪᔪᓂᒃ ᑐᓴᕐᑎᓯᐅᑏᑦ 
ᑎᓯᒻᐱᕆ 2024-ᒥᑦ ᕕᕗᐊᔨ 2025-ᒧᑦ 

 

ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᓄᑦ ᐱᓇᓱᕝᕕᒃ ᐃᑉᐱᒍᓱᑦᑎᓯᒋᐊᓲᖅ ᐅᐃᒪᓇᕐᓯᔪᖃᕐᐸᑦ ᐅᐸᓗᙰᕐᓯᒪᐅᑎᑦᓴᓂᒃ 
ᐊᒻᒪᓗ ᓴᐳᑦᔨᓲᒍᑦᓱᓂ ᑌᒣᑦᑐᓄᐊᖓᔪᓂᒃ ᐱᓇᓱᐊᕐᑕᐅᔪᓂᒃ. ᐱᓗᐊᕐᑐᒥᒃ ᐱᓇᓱᕝᕕᒃ ᐃᓕᒃᑰᑐᖅ 
ᐱᓇᓱᐊᖃᑎᖃᑦᓯᐊᓲᖅ 14-ᓂᒃ ᓄᓇᓖᑦ ᑲᕙᒫᐱᖏᓐᓂᒃ ᓲᖑᓯᓕᕐᑎᓱᒋᑦ ᐸᕐᓀᓃᑦ, ᐊᒻᒪᓗ ᐱᓇᓱᑦᑏᑦ ᐊᑐᕋᑦᓭᓗ 
ᖃᒥᑎᕆᕕᓐᓂ ᐊᒻᒪᓗ ᐊᓯᐅᒪᔪᓂᒃ ᐃᓅᓕᑦᓯᒋᐊᕐᓂᓄᓗ ᐱᓇᓱᐊᕐᑕᐅᔪᓂᒃ. 

ᐋᕐᕿᒋᐊᕐᓯᒪᔪᑦ - ᓄᓇᕕᒻᒥ ᐃᑯᐊᓚᒧᑦ ᐱᔭᐅᑎᑦᓯᑌᓕᒍᑎᓄᑦ ᐸᕐᓀᓯᒪᐅᑏᑦ (R-NFSCP)  

ᐱᖁᑎᒻᒪᕇᑦ ᐱᓇᓱᐊᕐᑕᐅᓂᖏᑦ  

ᐱᕙᓪᓕᐊᔭᐅᔪᑦ ᓄᓇᓕᓐᓅᖃᕐᑕᐅᓂᐅᔭᓕᕐᓱᑎᒃ ᓯᑕᒪᐅᔪᖕᖏᒐᕐᑐᑦ ᓄᑖᑦ ᖃᒥᑎᕆᐅᑏᑦ ᐃᖏᕐᕋᐅᑏᑦ. 
ᑐᓴᕐᑎᑕᐅᓯᒪᔪᑦ ᒪᕐᕉᒃ ᖃᒥᑎᕆᐅᑏᒃ 90%-ᑎᑦ ᐱᔭᕇᕐᓯᒪᓕᕐᑑᒃ ᐊᒻᒪᓗ ᕿᒥᕐᕈᔭᐅᑐᐃᓐᓇᕆᐊᖃᓕᕐᓱᑎᒃ 
(ᓱᕐᖁᐃᑕᐅᒋᐊᖃᕐᓱᑎᒃ ᒪᓕᓐᓂᖏᒃ ᐸᕐᓀᓯᒪᐅᑎᓂᒃ ᐊᒻᒪᓗ ᐃᓕᒃᑯᑦ ᖃᓄᐃᓕᖓᒍᑎᒋᒋᐊᓕᖏᑦ ᐃᓚᑦᓴᔭᖏᓪᓗ, 
ᐊᒻᒪᓗ ᑕᓪᓕᒪᑦ ᐱᓇᓱᐊᕐᑕᐅᒋᐊᓖᑦ ᓱᓕ ᐃᓂᕐᑕᐅᓗᑎᒃ ᓴᓇᔭᐅᒋᐊᖃᕐᓱᑎᒃ ᐊᑦᔨᒋᔭᐅᑎᓗᒋᑦ ᑖᒃᑯᓅᖓ). 
ᑐᑭᓯᓂᐊᕐᕕᕗᑦ ᐊᑐᐃᓐᓇᐅᓕᕐᑐᖅ ᕿᒥᕐᕈᕆᐊᕐᑐᕈᓐᓇᓕᕐᓱᓂ ᑖᒃᑯᓂᖓ ᓴᓇᕕᐅᔪᓕᐊᕐᓗᓂ ᓯᓐᑦ-ᔪᐊᑦᔅ ᑕ ᐴᔅᒥ 
Saint-Georges de Beauce ᕕᕗᐊᔨ 18-ᒥ. ᓄᑖᓂᒃ ᖃᒥᑎᕆᐅᑎᓂᒃ ᐅᑯᐊ ᐱᓛᕐᑐᑦ ᑕᓯᐅᔭᖅ, ᐊᐅᐸᓗᒃ, 
ᑲᖏᕐᓱᒃ, ᑲᖏᕐᓱᔪᐊᖅ, ᖁᐊᖅᑕᖅ ᐊᒻᒪᓗ ᐊᑯᓕᕕᒃ. ᐅᓯᓕᕐᑕᐅᕕᑦᓴᖏᑦᑕ ᐅᒥᐊᕐᕈᐊᑯᑦ 2025-ᒥ ᐅᒥᐊᕐᕈᐊᖃᕐᓇᒥ 
ᓈᒻᒪᑐᑦ ᐅᐸᓗᕐᓂᐅᔭᑦᔭᒐᑎᒃ. 

ᓄᑕᐅᓪᓕᑎᕐᑕᐅᓂᖏᑦ ᖃᒥᑎᕆᐅᑎᖃᐅᑏᑦ ᐳᕕᕐᓂᑐᒥ, ᐃᓄᑦᔪᐊᒥ, ᐊᐅᐸᓗᒻᒥ, ᐊᑯᓕᕕᒻᒥ, ᑲᖏᕐᓱᒥ, ᑕᓯᐅᔭᒥ, 
ᖁᐊᖅᑕᒥ ᐊᒻᒪᓗ ᑲᖏᕐᓱᔪᐊᒥ ᐱᔭᕇᕐᓯᒪᓕᕐᑐᑦ ᐊᒻᒪᓗ ᑐᓂᔭᐅᓯᒪᓕᕐᓱᑎᒃ ᑖᒃᑯᓄᖓ ᓄᓇᓕᓐᓄ. 

ᑭᒡᒐᑐᕐᓂᒧᑦ ᐊᖏᖃᑎᖃᕈᑎᒃ ᑐᓂᔭᐅᓯᓕᕐᑐᖅ ᓄᑕᐅᓪᓕᑎᕆᔪᑦᓴᓄᑦ ᓴᓪᓗᐃᑦ ᖃᒥᑎᕆᐅᑎᖃᐅᑎᖓᓂᒃ ᐊᒻᒪᓗ 
ᒥᑭᔪᕐᓚᓂᒃ ᓄᑕᐅᓪᓕᑎᕐᑕᐅᓗᓂ. ᐱᓇᓱᐊᕐᑕᐅᒪᕆᒋᐊᖃᓛᕐᑐᖅ ᐱᒋᐊᕐᑕᐅᓗᓂ 2025 ᐅᐱᕐᖔᖓᓂ ᓂᕆᐅᓐᓇᑐᖅ 
ᐱᔭᕇᓛᕐᓂᖓ ᓄᓇᓕᓐᓅᑕᐅᓗᓂ 2025 ᐅᑭᐊᖓᓂ.  

ᖃᒥᑎᕆᔩᑦ ᐱᒋᐊᕐᓴᓂᖏᑦ 

ᐃᑲᔪᕐᑎᓗᒋᑦ Ecole National Pompier Quebec, NFPA 1001 ᐳᕐᑐᓕᕇᓂ 1-ᒦᑦᑐᖅ ᖃᒥᑎᕆᔩᑦ 
ᐱᒋᐊᕐᓴᓂᖓ ᑲᔪᓯᔪᖅ ᑰᑦᔪᐊ, ᔪᐊᑦᔅ ᕆᕙᒥ ᐊᒻᒪᓗ ᖁᐊᖅᑕᒥ. 

ᐊᓯᖏᑦ ᐱᓇᓱᐊᕐᑌᑦ 

ᓄᓇᕗᒻᒥ ᓄᓇᓕᓐᓂ ᐊᓯᐅᒪᔪᕐᓯᐅᓂᕐᓂᒃ ᐃᓅᓕᑦᓯᒋᐊᕐᓂᓂᒃ SAR ᑲᔪᓯᑎᑦᓯᔩᑦ ᖃᓄᕐᑑᓂᖓ ᐊᑑᑎᓚᐅᔫᖅ 
ᐃᖃᓗᓐᓂ ᓅᕕᒻᐸ 15-ᒥᑦ 17-ᒧᑦ. ᐊᒥᓱᑦ ᓄᓇᓕᓐᓂᒃ ᐊᑦᑕᓀᑦᑐᒦᑦᑎᓯᓂᕐᓄᑦ ᐱᓇᓱᑦᑏᑦ ᐁᓯᒪᓚᐅᔫᑦ 
ᓈᓚᒋᐊᕐᓯᒪᑦᓱᑎᒃ. ᐱᕕᑦᓴᖃᕐᑎᑕᐅᓚᐅᔫᑦ ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᓄᑦ ᐱᓇᓱᑦᑏᑦ ᑲᑎᓯᒋᐊᕐᑐᓯᒪᑦᓱᑎᒃ 
ᐱᓇᓱᐊᖃᑎᒌᓐᓂᑎᒍᑦ ᖃᐅᔨᖃᑦᑕᐅᑎᒋᐊᕐᑐᓱᑎᒃ ᓄᓇᕗᑦ ᐅᐃᒪᓇᕐᓯᔪᖃᕐᐸᑦ ᐊᐅᓚᑦᓯᔨᖏᓐᓂᒃ ᐊᒻᒪᓗ ᓄᓇᕗᑦ 
ᐊᓯᐅᒪᔪᕐᓯᐅᓂᕐᓂᒃ ᐃᓅᓕᑦᓯᒋᐊᕐᓂᓂᒃ ᑲᔪᓯᑎᑦᓯᔨᖏᓐᓂᒃ. ᕿᓚᓈᕐᑐᒍᑦ ᑖᓐᓇ ᖃᐅᔨᒪᐅᑎᓂᕆᓂᐊᓕᕐᑕᕗᑦ 
ᐱᕈᑉᐸᓕᐊᓚᖓᓕᕐᒪᑦ. 

ᐊᓯᒪᔪᕐᓯᐅᓂᕐᓄᑦ ᐃᓅᓕᑦᓯᒋᐊᕐᓂᓄᑦ SAR ᑲᑎᒪᓂᕐᔪᐊᖅ ᐸᕐᓀᑕᐅᔪᖅ ᕼᐊᓕᕚᒃᔅᒦᓛᕐᑎᓗᒍ ᕕᕗᐊᔨ 2025-ᒥ, 
ᑲᑎᓛᕐᑐᑦ SAR-ᓂᒃ ᑲᒪᒋᐊᕐᑏᑦ ᓄᓇᕕᒻᒥᐅᑦ ᐊᒻᒪᓗ ᓄᓇᕗᒻᒥᐅᑦ. ᐃᓚᐅᔪᑦ ᐱᓯᒪᓛᕐᑐᑦ ᓄᓇᓕᓐᓂᑦ 
ᑭᒡᒐᑐᕐᕕᐅᔪᓂᑦ ᑲᑐᑦᔮᓖᑦ ᑲᔪᓯᑎᑦᓯᓂᕐᓄᑦ ᐃᓅᓕᑦᓯᒋᐊᕐᓂᓂᒃ ᑲᒪᒋᔭᖃᕐᓂᓄᑦ ᐱᓇᓱᕝᕕᒧᑦ (JRCC), ᐊᒻᒪᓗ 
ᐃᓚᐅᔪᑦ ᑕᑯᔭᕐᑐᓛᕐᓱᑎᒃ JRCC-ᒥᒃ, ᑳᓇᑕᐅᑉ ᓯᑦᔭᖓᓂ ᐃᑉᐱᒍᓱᑦᑏᑦ (CCG) ᐃᓱᕐᕆᐅᑎᖏᓐᓂᒃ, ᐊᒻᒪᓗ 
ᐅᓇᑕᕐᑎᓭᑦ ᓇᔪᒐᖓᓂᒃ (CFB) Greenwood-ᒥ. ᑐᕌᒐᖏᑦ ᑖᑦᓱᒪ ᐊᓯᐅᒪᔪᕐᓯᐅᓂᕐᓄᑦ ᐊᒻᒪᓗ 
ᐃᓅᓕᑦᓯᒋᐊᕐᓂᓄᑦ ᑲᑎᒪᓂᕐᔪᐊᑉ ᐱᐅᓯᐅᒥᑦᑎᓯᒋᐊᕐᓂᖅ ᖃᐅᔨᒪᐅᑎᓂᖏᓐᓂᒃ ᐋᕐᕿᓱᐃᓯᒪᐅᑎᑎᒍᑦ 
ᐱᓇᓱᐊᖃᑎᒌᓲᓂᒃ ᐊᒻᒪᓗ ᑐᓴᖃᑎᒌᓪᓗᑎᒃ ᐱᐅᓂᕐᐹᑎᒍᑦ ᑲᔪᓯᑎᒐᒋᔭᐅᓲᓂᒃ ᐅᑭᐅᕐᑕᑐᒥ ᓄᓇᒥ ᑭᒡᒐᑐᕐᑕᐅᓲᒥ 
JRCC Halifax-ᒧᑦ.  

ᓄᐃᕙᓪᓕᐊᔪᖅ ᐊᒻᒪᓗ ᐃᓱᕐᕆᓇᕐᓯᕙᓪᓕᐊᓱᓂ ᐱᓇᓱᐊᖃᑎᖃᕐᐸᓕᕐᓂᕗᑦ ᓄᓇᓕᓕᒫᑦᑎᒍᑦ ᐊᒻᒪᓗ ᑳᓇᑕᐅᑉ 
ᓯᑦᔭᖓᓂ ᐃᑉᐱᒍᓱᑦᑏᑦ CCG ᐊᒻᒪᓗ ᑳᓇᑕᐅᑉ ᓯᑦᔭᖓᓂ ᐃᑉᐱᒍᓱᑦᑏᑦ ᐃᑲᔪᕐᑎᐅᖃᑕᐅᔪᑦ ᐃᑲᔪᕐᓯᒪᒋᐊᓪᓚᑏᑦ 
(CCGA) ᑕᑯᑦᓴᐅᑎᑦᓯᕙᓕᕐᑐᖅ ᑕᒪᑦᑎᓄᑦ ᐱᕙᓪᓕᖁᑎᑦᓯᐊᒍᒋᐊᒥᓂᒃ. ᐸᕐᓀᑕᐅᓯᒪᔪᑦ ᑕᕝᕙᓂ ᐊᕐᕌᒍᒥ 
ᐊᑑᑎᔪᑦᓴᐅᑎᓗᒋᑦ ᐅᑯᐊ: 

 ᑫᐋᔩ ᑲᔪᓯᑎᑦᓯᓚᐅᔫᖅ ᓄᓇᓕᓕᒫᓂ ᑳᓇᑕᐅᑉ ᓯᑦᔭᖓᓂ ᐃᑉᐱᒍᓱᑦᑎᓂ ᐃᑲᔪᕐᓯᒋᐊᓪᓚᑎᓂᒃ (CCGA) 
ᕕᕗᐊᔨᐅᑉ ᕿᑎᖓᓂ 

 ᐊᒥᓱᑦ ᐃᓕᒃᑰᓈᕐᑎᑐᓂᒃ ᐅᐃᒪᓇᕐᓯᔪᖃᕐᐸᑦ ᑲᒪᒋᐅᕐᓴᑎᑦᓯᓃᑦ ᑲᔪᓯᑎᑕᐅᓚᐅᔫᑦ ᐃᓅᓕᑦᓯᒋᐊᕐᓂᓄᑦ 
ᐱᓇᓱᑦᑎᓂᒃ ᑳᓇᑕᐅᑉ ᓯᑦᔭᖓᓂ ᐃᑉᐱᒍᓱᑦᑎᓄᑦ CCG ᓄᓇᕕᒻᒥ ᓄᓇᓕᓐᓂ 

 ᐸᕐᓀᓂᖅ ᐊᒻᒪᓗ ᑲᔪᓯᑎᑦᓯᓂᖅ ᓱᖏᐅᓐᓂᖃᕇᕐᑐᓂᒃ ᑕᕆᐅᒥ ᐊᓯᐅᒪᔪᕐᓯᐅᓂᕐᓄᑦ ᐊᒻᒪᓗ 
ᐃᓅᓕᑦᓯᒋᐊᕐᓂᓄᑦ ᐱᒋᐅᕐᓴᑎᑦᓯᓃᑦ ᐊᑑᑎᓛᕐᑐᑦ ᐊᐅᔭᒥ ᐊᒻᒪᓗ ᐅᑭᐊᒥ 2025-ᒥ 

 ᐃᓚᐅᒍᓐᓇᓯᓯᒪᓕᕐᑐᒍᑦ ᓄᓇᖃᕐᖄᑐᕕᓃᑦ ᓄᓇᓕᓐᓂ ᐅᒥᐊᕐᑐᑏᑦ ᐃᓱᒪᒥᑦᑐᑦ ᐱᓇᓱᐊᕈᑦᔨᐅᑎᖓᓄᑦ, 
ᑖᑦᓱᒧᖓ ᐊᒥᓱᑦ ᓄᓇᓖᑦ ᐊᓯᑦᔨᑐᐃᑎᑕᐅᒍᓐᓇᓯᒪᓕᕐᑐᑦ ᐅᐃᒪᓇᕐᑐᓯᐅᑎᓂᒃ ᐅᒥᐊᕐᒥᓂᒃ 

 ᑐᓴᕐᑕᐅᑎᑦᓯᓂᖏᑦ CCG ᑭᒡᒐᑐᕐᑎᖏᑦᑕ ᓄᓇᓕᓕᒫᓂ ᑲᑎᒪᔨᓂᒃ ᑲᔪᓯᒐᔭᕐᑎᓗᒍ ᐸᕐᓀᑕᐅᓯᒪᔪᑦ 2025 
ᐅᑭᐊᖓᓂ 

ᐅᐃᒪᓇᕐᓯᔪᖃᕐᐸᑦ ᐸᕐᓀᓯᒪᐅᑎᒃ 

ᐱᓇᓱᕝᕕᒃ ᐃᓕᒃᑰᑐᖅ ᐅᓪᓗᒥ ᐱᓇᓱᐊᕈᑎᖃᓕᕐᑐᖅ ᐅᐃᒪᓇᕐᓯᔪᖃᕐᐸᑦ ᐸᕐᓀᓯᒪᐅᑎᒥᒃ, ᓄᓇᑐᐃᓐᓇᒥ 
ᐃᑯᐊᓪᓚᑐᖃᑦᓴᐸᑦ ᐅᕝᕙᓘᓐᓃᑦ ᖃᓄᑐᐃᓐᓇᖅ ᐅᐃᒪᓇᕐᓯᔪᖃᕐᐸᑦ ᓄᓇᓕᓐᓃᑐᑦ ᓄᓇᓕᒥᓂᑦ ᕿᒫᒋᐊᖃᓕᕐᐸᑕ. 
ᐃᑲᔪᕐᓯᔭᐅᒋᐊᕈᒪᓯᒪᔪᒍᑦ ᐋᕐᕿᓯᒪᑎᑦᓯᔨᓂᒃ ᐱᓇᓱᐊᖃᑎᒋᓲᑦᑎᓄᑦ ᖃᐅᔨᓴᖁᑦᓱᒋᑦ 
ᐃᑲᔪᕐᑕᐅᒍᓐᓇᐅᑎᖃᕐᒪᖔᑦᑕ ᑌᒫᒃ ᐅᐃᒪᓇᕐᑐᑰᕆᐊᖃᓯᑦᓴᕈᑦᑕ ᐊᒻᒪᓗ ᐃᓄᐃᑦ ᐃᓅᒍᓐᓀᓚᕿᓂᐅᔭᓯᑦᓴᐸᑕ 
ᖃᓄᐃᓘᕈᑎᑦᓴᓄᑦ. ᓯᓚᐅᑉ ᐊᓯᑦᔨᐸᓪᓕᐊᓂᖓ ᖃᓄᐃᓕᖕᙰᓯᒪᔪᖅ ᑕᕐᕋᒥ, ᓂᕈᒥᓐᓂᖅ ᖃᕝᕙᐸᓪᓕᐊᓕᕐᑎᓗᒍ, 
ᑌᒫᒃ ᐊᑦᔨᒌᖕᖏᑐᑦ ᐊᑦᑕᓇᕐᑐᐃᑦ ᐊᑑᑎᓯᓇᐅᓂᕐᓴᐅᕙᓕᕐᑎᓗᒋᑦ. 

ᑲᒪᑲᐱᒍᓐᓇᕆᐊᖃᕐᓂᒧᑦ ᐸᕐᓀᓯᒪᐅᑎᒃ 

ᑯᐯᒻᒥ ᑐᕐᖃᑕᕐᕕᒃ ᑭᓇᓕᒫᒃᑯᑦ ᐊᑦᑕᓀᑦᑐᒦᑦᑎᑕᐅᓂᖏᓐᓄᑦ (MSP) ᐊᖏᕐᓯᒪᔪᖅ ᑮᓇᐅᔭᖃᕐᑎᓯᒐᔭᕐᓱᓂ 
ᐱᖓᓱᓂᒃ ᐊᕐᕌᒍᕐᑐᑐᒥᑦ ᐱᓇᓱᒐᕐᒥᒃ ᓄᐃᑦᓯᒍᑕᐅᓚᖓᔪᒥᒃ ᓱᒃᑯᐊᕿᒻᒪᕆᑦᑐᓂᒃ ᐱᖏᓐᓇᑐᒦᑦᑎᓯᓕᕐᑐᓂᒃ 
ᐊᐅᓚᑦᓯᒍᑎᑦᓭ ᐃᓕᒪᑦᓯᐊᕕᑦᓴᖏᓐᓄᑦ ᓄᓇᕕᒻᒥ. ᑕᒪᓐᓇ ᓄᐃᑦᓯᒋᐊᖃᓚᕿᐅᑕᐅᓯᒪᔪᖅ ᓄᑖᓂᒃ, ᐱᖓᓱᓂᒃ 
ᐊᕐᕌᒍᕐᑐᑐᒥᒃ ᐃᓂᒋᓚᖓᔭᖓᓂᒃ ᑲᒪᑲᐱᒍᓐᓇᕆᐊᖃᕐᓂᒧᑦ ᐸᕐᓀᓯᒪᐅᑎᓂᒃ ᐊᐅᓚᑦᓯᔨᐅᑉ ᐳᑯᖃᑦᑕᓚᖓᓗᓂ ᐊᒻᒪᓗ 
ᓄᐃᑦᓯᓚᖓᓗᓂ ᓱᓇᒥᑦᑐᓂᒃ ᑐᑭᓯᐅᑎᑦᓴᓂᒃ ᐃᓘᓐᓀᓂᒃ ᓄᓇᕕᒻᒥ ᐊᑦᑕᓇᕐᑐᒦᓚᕿᐅᑕᐅᑐᐃᓐᓇᕆᐊᓕᓐᓂᒃ. 
ᐊᖏᖃᑎᒌᒍᑎᒃ ᐊᖏᖃᑎᒌᒐᓱᐊᕈᑕᐅᓯᒪᓕᕐᑐᖅ ᐊᒻᒪᓗ ᑐᑭᑖᕈᑏᑦ ᑲᔪᓯᓂᖃᕐᑎᑕᐅᓯᒪᓕᕐᓱᑎᒃ, 
ᐊᑎᓕᐅᕐᕕᐅᓂᖏᑦ ᐊᖏᖃᑎᒌᒍᑏᑦ ᐅᑕᕐᕿᐊᑑᓕᕐᑐᑦ.  

ᐱᓇᓱᐊᖃᑎᒌᓐᓂᖏᑦ ᑫᐋᔩᑉ ᓄᓇᓕᓐᓂ ᐊᑦᑕᓀᑦᑐᒦᑦᑎᓯᕕᖓᑕ ᐊᒻᒪᓗ ᓄᑖᑉ ᓄᓇᓕᓕᒫᓂ ᑐᑭᒧᐊᑦᑎᓯᔨᐅᓕᕐᑑᑉ 
ᐱᒍᑦᔨᓱᒍ ᑐᖃᕐᑕᕐᕕᒃ ᑭᓇᓕᒫᒃᑯᓂᒃ ᐊᑦᑕᓀᑦᑐᒦᑦᑎᓯᕕᒃ (MSP) ᓄᓇᕕᐅᑉ ᓄᓇᖓᓂ ᐊᓯᑦᔨᕙᓪᓕᐊᓯᐊᕐᑐᖅ 
ᐊᒻᒪᓗ ᑕᒪᖏᓐᓄᑦ ᐃᓱᕐᕆᓂᕐᓴᐅᓕᕐᓱᓂ. ᐊᒥᓱᕕᑦᓱᑎᒃ ᑲᑎᒪᐅᑕᐅᓯᒪᓕᕐᑐᑦ ᐅᖃᐅᓯᕆᔭᐅᓯᒪᓕᕐᑐᑦ ᐊᒥᓱᐃᑦ 
ᐱᓇᓱᐊᕐᑕᐅᓚᕆᒋᐊᓖᑦ ᐱᑦᔪᑕᐅᑎᓗᒍ, ᑌᒣᓘᕐᓱᑎᒃ ᐃᑲᔪᕐᑎᒌᒍᑕᐅᑦᓱᑎᒃ ᐃᓱᐃᓪᓕᖓᓲᑦ 
ᐋᕐᕿᑕᐅᒍᓐᓇᐸᓕᕐᑎᓗᒋᑦ. 

ᖃᐅᔨᒪᔭᐅᒋᐊᖃᕐᒥᔪᑦ ᐱᓇᓱᐊᕈᓯᕐᓂ ᐊᓂᒍᕐᓯᒪᓕᕐᑐᓂᒃ ᖃᒻᒥᖅ, ᑎᕆᒐᓐᓂᐊᓕᔪᒻᒪᕆᐅᖃᑦᑕᒪᑦ ᓄᓇᓕᓐᓂ ᐊᒻᒪᓗ 
ᓄᓇᓕᑦᑕ ᓴᓂᖏᓐᓂ, ᑕᒪᓐᓇᑕᐅᖅ ᐃᓄᓐᓂᒃ ᐊᑦᑕᓇᕐᑐᒦᑦᑎᓯᓚᕿᖃᑦᑕᓕᕐᒥᓱᓂ, ᐃᓱᒪᒋᑦᓱᒋᑦ ᖃᐅᔨᒣᓕᖓᔪᓄᑦ 
ᑮᔭᐅᑐᐃᓐᓇᕆᐊᖃᖃᑦᑕᓕᕐᒪᑕ. ᐱᓇᓱᕝᕕᖁᑎᑎᑦᑕ ᐃᓕᒃᑰᑑᑉ ᐱᓇᓱᑦᑎᖏᑦ ᐱᓇᓱᐊᖃᑎᖃᖃᑦᑕᓚᐅᕐᑐᑦ MSP-
ᒥᒃ, ᐋᕐᕿᓱᐃᓯᒪᖃᑎᒌᑦᑎᓂᒃ ᓄᓇᓕᓕᒫᓂ ᐱᓇᓱᐊᖃᑎᒌᑦᓱᑎᒃ ᐊᒻᒪᓗ ᑐᓴᐅᒪᖃᑎᖃᕐᓂᓄᑦ ᐱᓇᓱᕝᕕᑎᓐᓂᒃ 
ᐃᓕᒃᑰᑐᒥᒃ ᓄᐃᑦᓯᓚᖓᑦᓱᑎᒃ ᐊᒻᒪᓗ ᑕᑯᔭᕐᓴᖑᕐᓗᒋᑦ ᓈᒻᒪᑐᑦ ᓇᓗᓀᒃᑯᑌᑦ ᐊᒻᒪᓗ ᑐᑭᓯᐅᑎᑦᓭᑦ ᐃᓄᓐᓄᑦ 
ᑐᕌᕐᑎᓗᒋᑦ ᐊᒻᒪᓗ ᓄᓇᓕᓐᓂ ᐊᖓᔪᕐᖄᓄᑦ.  

ᐱᓇᓱᕝᕕᒃ ᐱᒋᐊᕐᓯᒪᓕᕐᑐᖅ ᐊᕐᕕᑕᓚᖓᑦᓱᓂ 14-ᓄᑦ ᓄᓇᓕᓐᓄᑦ ᓯᕗᓪᓕᐹᖏᓐᓂ ᑕᕐᕿᓂ 2025-ᒥ 
ᑲᑎᔭᐅᑎᒋᐊᕐᑐᓱᒋᑦ ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᓄᑦ ᐊᐅᓚᑦᓯᔩᑦ ᐊᒻᒪᓗ ᐱᓇᓱᑦᑏᑦ ᓄᓇᓕᓐᓂ ᐊᐅᓚᑦᓯᔨᓄᑦ 
ᐊᒻᒪᓗ ᑲᑎᒪᔨᖕᖑᖃᒻᒥᓄᑦ. ᓄᓇᓕᓐᓂ ᐊᑦᑕᓀᑦᑐᒦᑦᑎᓯᕕᒃ ᑐᓴᕐᑕᐅᑎᑦᓯᖃᑦᑕᓂᐊᕐᑐᖅ ᑎᓕᔭᐅᓯᒪᐅᑎᒥᓂᒃ, 
ᑐᓴᕐᑎᓯᓗᓂ ᐱᒋᐅᕐᓴᑎᑦᓯᓂᐅᖃᑦᑕᓂᐊᕐᑐᓂᒃ ᐊᒻᒪᓗ ᑲᑎᒪᓂᐅᖃᑦᑕᓂᐊᕐᑐᓂᒃ ᐸᕐᓀᑕᐅᓯᒪᔪᓂᒃ ᐃᓚᒋᑦᓱᒋᑦ 
ᓄᓇᓕᓐᓂ ᑭᒡᒐᑐᕐᑏᑦ, ᕿᒥᕐᕈᔭᐅᑎᓗᒋᑦ ᐅᖃᐅᓯᕆᔭᐅᓗᑎᓗ ᑌᒣᑦᑐᓄᐊᖓᔪᑦ ᐱᖁᔭᑎᒍᑦ ᑲᒪᒋᔭᐅᒋᐊᓖᑦ, 
ᐅᖃᐅᓯᖃᕈᓐᓇᓯᐊᕐᓗᑎᓗ ᐃᓱᒫᓘᑎᒋᓲᒥᓂᒃ ᐊᒻᒪᓗ ᑐᑭᓯᔭᐅᑎᓗᒋᑦ ᖃᓄᖅ ᐱᓇᓱᐊᖃᑎᒌᒍᑎᖃᕈᓐᓇᒪᖔᑦᑕ 
ᐱᐅᓂᕐᓴᓂᒃ ᐱᓚᕿᐅᑎᒋᑦᓯᐊᓗᒋᑦ. 

ᓯᕗᓪᓕᐹᖅ ᓄᓇᕕᒻᒥ ᓄᓇᓕᓕᒫᓂ ᐅᕐᒪᓇᕐᓯᔪᖃᕐᐸᑦ ᐅᐸᓗᙰᕐᓯᒪᓂᕐᓄᑦ ᐊᔪᖀᒋᐊᕐᑏᑦ ᑲᑎᒪᔩᐊᐱᑦ (NREPAC) 
ᐸᕐᓀᑕᐅᓕᕐᑐᖅ. ᐃᖏᕐᕋᓯᑎᐅᓂᖓ NREPAC ᑕᒡᒐᐅᑎᑦᓯᕗᖅ ᐊᒥᓱᐃᑦ ᐱᒐᓱᐊᒻᒪᕆᓐᓇᑐᑦ ᓄᓇᕕᐅᑉ 
ᓄᓇᖁᑎᖓᓂ ᑲᒪᒋᔭᐅᒋᐊᖃᕐᐸᓂᖏᑦ ᐃᓕᑦᓯᒍᑎᒋᓯᒪᓕᕐᓱᒋᑦ ᖃᓄᐃᓕᒋᐊᕈᑎᑦᓴᓯᐊᓂᒃ. NREPAC 
ᓯᕗᓪᓕᐸᐅᑦᓱᑎᒃ ᐸᕐᓀᓂᔩᑦ ᐊᐱᕐᓱᕆᐊᕐᑐᓯᒪᓂᕐᓂᒃ ᓄᓇᕕᒻᒥ ᐅᐃᒪᓇᕐᑐᖃᓕᕐᐸᑦ ᐅᐸᓗᙰᕐᓯᒪᐅᑎᑦᓴᓂᒃ (NEPP). 
ᑖᓐᓇ ᑲᒪᒍᓯᖅ ᓱᓇᒥᑦᑎᓯᐅᑎᐅᑦᓱᓂ, ᐃᓚᖃᕐᓱᓂ ᐱᓇᓱᐊᖃᑎᐅᓪᓚᕆᓲᓂᒃ, ᑲᔪᓯᑎᑕᐅᓂᖃᕐᓯᒪᔪᖅ ᓄᓇᓖᑦ 
ᐅᖑᒪᔭᐅᓂᖏᓐᓄᑦ ᐱᖁᔭᖕᖑᑎᑕᐅᓯᒪᔪᒥᒃ ᐊᒻᒪᓗ ᒪᓕᒐᕐᓂᒃ; ᐱᓗᐊᕐᑐᒥᒃ ᐅᑯᓇᓂᓗᐊᖕᖑᐊᖅ ᐱᒻᒪᕆᑦᑕᖏᓐᓂ 
ᓯᑕᒣᓗᐊᖕᖑᐊᑦ ᐅᐃᒪᓇᕐᑐᖃᓕᕐᐸᑦ ᐅᐸᓗᙰᕐᓯᒪᒋᐊᖃᕈᑎᓂ: ᐊᑑᑎᑎᑦᓯᑌᓕᓂᖅ, ᐊᑐᐃᓐᓇᐅᓂᖅ, ᖃᓄᓕᒋᐊᕐᓂᖅ 
(ᑲᒪᓯᓂᖅ), ᐊᒻᒪᓗ ᐅᑎᕐᑎᓯᓂᖅ. 

ᑯᕆᔅ ᑕᕐᕿᐊᐱᒃ ᐊᒻᒪᓗ ᔪᐊᑕᓐ ᔫᓐᔅ ᐋᑐᕗᐊᓕᐊᖁᔭᐅᓯᒪᔫᒃ ᕕᕗᐊᔨ 2025 ᐃᓱᓕᒋᐊᕕᑦᑎᓗᒍ 
ᐃᓕᑕᕆᔭᐅᒍᑎᒥᓂᒃ ᐁᑦᓯᓗᑎᒃ ᖃᓂᒪᓐᓇᖅ ᓯᐊᒻᒪᑎᓪᓗᒍ ᐱᒻᒪᕆᑦᓯᒪᓂᕐᒥᓄᑦ. ᓇᓪᓕᑳᕐᑕᐅᓯᒪᔫᒃ 
ᐱᔪᑦᓴᐅᑎᓗᒋᑦ FPT ᐅᐃᒪᓇᕐᑐᖃᓕᕐᐸᑦ ᐊᐅᓚᑦᓯᒍᑎᑦᓴᓂᒃ ᐃᑦᔭᕋᑦᓴᓯᐊᓂᒃ ᑭᒡᒐᑐᕈᑎᖃᕐᓯᒪᔪᑦ 
ᐁᑦᑐᑕᐅᒍᑎᖏᓐᓂᒃ (EMESA). 

EMESA ᐱᔭᐅᒍᒪᑦᓱᓂ ᐃᓕᑕᕆᔭᐅᒍᑎᒃ ᑭᖑᓂᕐᒥ ᐃᓕᑕᕆᔭᐅᒍᑎᑖᕐᓯᒪᔪᖅ ᐱᓚᕐᕿᑦᓯᐊᓯᒪᓂᕐᒥᓄᑦ ᑳᓇᑕᓕᒫᒥ 
ᐱᓇᓱᐊᖃᑎᒌᒍᑕᐅᑦᓱᓂ, ᐊᑐᐃᓐᓇᕈᕐᓱᒋᓪᓗ, ᖃᓄᐃᓕᒋᐊᕈᑎᑦᓴᑖᕐᓱᒋᓪᓗ ᑲᒪᒋᔭᐊᒋᐊᖃᓕᕐᑎᓗᒋᑦ ᐊᒻᒪᓗ 
ᑭᖑᓂᖓᒍᑦ ᐅᐃᒪᓇᕐᓯᑫᓐᓇᑐᑦ ᐊᒻᒪᓗ ᐱᐅᓯᑦᓯᐊᒍᕋᑖᓄᑦ ᐅᑎᕈᓐᓇᓯᓗᑎᒃ ᐅᐃᒪᓇᕐᑐᑰᕋᑖᕐᑑᒐᓗᐊᑦ ᐊᒻᒪᓗ 
ᓱᒃᑯᓇᕐᑐᑎᒎᕐᓱᑎᒃ, ᐱᓇᓱᐊᖃᑎᒌᓐᓂᖏᑎᒍᑦ ᑲᕙᒪᑐᖃᒃᑯᑦ, ᐳᔮᕓᓐᓯᐅᑉ ᐊᒻᒪᓗ ᑎᐅᔨᑐᐊᔨᐅᑉ ᑲᕙᒪᖏᑦ, 
ᐁᑦᑑᑎᒃ ᓇᑯᕐᒦᒍᑎᐅᓲᖅ ᐱᔪᓂᒃ ᐱᔭᖃᓪᓚᕆᑦᑐᓄᑦ ᐱᓇᓱᐊᕐᑕᒥᓂ. ᑳᓇᑕᓕᒫᒥ, ᐊᒥᓱᐃᒍᕗᑦ ᐊᑕᐅᓯᐅᓈᕐᑎᑐᑦ 
ᐊᒻᒪᓗ ᐃᓚᒌᓈᕐᑎᑐᑦ ᐅᐃᒪᓇᕐᑐᐃᑦ ᐊᐅᓚᑕᐅᓂᖏᓐᓂ, ᐃᓚᐅᑎᓗᒋᑦ ᓄᓇᓕᓐᓂ ᐃᒻᒥᓂᒃ ᐁᑑᑎᒋᓯᒪᑦᓱᑎᒃ 
ᑲᒪᔪ, ᐊᒻᒪᓗ ᐃᓄᐃᑦ ᐱᓇᓱᐊᕐᑐᑦ ᐅᐃᒪᓇᕐᑐᐃᑦ ᐊᐅᓚᑕᐅᓂᖏᓐᓄᑦ ᑎᒥᓄᑦ ᐃᓘᓐᓀᓂ ᐳᕐᑐᓕᕇᕝᕕᖏᓐᓂ 
ᑲᕙᒣᑦ ᐊᒻᒪᓗ ᓄᓇᓖᑦ. 

  



4 
 

ᐱᕙᓪᓕᐊᔪᑦ ᐱᑐᑦᓯᒪᐅᑎᒍᑎᑖᕐᑎᓯᓂᖅ ᓄᓇᕕᒻᒥ ᓄᓇᓕᓐᓂ ᖃᒥᑎᕆᕕᓐᓂᒃ St. Eustache-ᒥ ᓯᕙᓂᒐᐅᓲᒥᒃ. 
ᓯᕗᓪᓕᐹᑦ ᐆᑦᑐᕋᐅᑏᑦ ᑲᔪᓯᑎᑕᐅᓯᒪᓕᕐᑐᑦ ᐅᒥᐅᔭᕐᒥ ᐊᒻᒪᓗ ᐃᓄᑦᔪᐊᒥ. ᑕᕝᕙᓂ ᐊᒥᓲᖕᖏᑐᑦ ᐱᓀᓗᑌᑦ ᓱᓕ 
ᐋᕐᕿᑕᐅᒋᐊᖃᕐᑎᓗᒋᑦ ᑭᖑᓪᓕᐹᒥ ᐱᑐᑦᓯᒪᓂᕐᑖᑕᐅᓚᐅᕐᑎᓇᒋᑦ ᓄᓇᓖᑦ ᐊᒻᒪᓗ ᓯᕙᓂᒐᖅ. ᐳᕕᕐᓂᑐᖅ, ᐊᑯᓕᕕᒃ, 
ᐃᕗᔨᕕᒃ, ᐊᒻᒪᓗ ᓴᓪᓗᐃᑦ ᐱᑐᑦᓯᒪᓂᕐᑖᑕᐅᓛᕆᐊᖏᑦ ᓂᕆᐅᒋᔭᐅᔪᑦ ᐅᐃᒪᓇᕐᑐᖃᓕᕐᐸᑦ ᓯᕙᓂᕈᓐᓇᓯᓗᑎᒃ 
ᑭᖑᓂᕐᒥ ᑕᕝᕙᓂ ᐊᕐᕌᒍᒥ. 

ᐊᐅᓚᐅᑎᓐᓂᐊᑎᕗᑦ ᓱᓕ ᐊᕐᕕᑕᕐᑐᑦ ᓄᓇᕕᓕᒫᒥ ᐃᑲᔪᕐᓯᒋᐊᕐᓱᑎᒃ ᐱᒪᔭᐅᑎᓗᒋᑦ ᐊᒻᒪᓗ 
ᓯᖁᒥᓯᒪᔪᕐᓂᐊᑕᐅᑎᓗᒋᑦ ᐃᑯᐊᓚᒧᑦ ᐅᐃᒪᓇᕐᑐᓯᐅᑏᑦ ᐊᒻᒪᓗ ᐊᓯᐅᒪᔪᕐᓯᐅᑏᑦ ᐃᓅᓕᑦᓯᒋᐊᕈᑏᑦ ᐅᒥᐊᑦ. 

ᐱᒐᓱᐊᑦᓴᕋᓗᐊᕐᑐᒍᑦ ᐱᓇᓱᑦᑎᑖᕋᓱᐊᕐᓱᑕ ᖃᒥᑎᕆᔩᑦ ᐃᓕᓐᓂᐊᑎᑕᐅᓂᖏᓐᓂ ᑲᒪᔨᒥᒃ, ᐃᓕᒪᓚᖓᔪᒥᒃ 
ᑐᖓᓕᐊᓂ ᐊᐅᓚᐅᑎᓐᓂᐊᑎᐅᑉ ᐃᓂᖓᓂ. 

 

 

 

 
ᑕᑯᓗᒍ ᑐᖓᓕᐊ ᒪᑉᐱᖓᖅ ᓇᓗᓀᕐᓯᐅᑎᑕᓕᒃ ᐱᓇᓱᕝᕕᒥ ᐃᓕᒃᑰᑐᒥ ᐱᓇᓱᑦᑎᓂᒃ 

ᐅᐃᒍᖅ A - ᐱᓇᓱᑦᑏᑦ 

ᑯᔦᒃ ᓕᖕᑲ, ᑲᒪᔨᒻᒪᕆ, ᑰᑦᔪᐊᖅ 

ᐅᖄᒍᑎᖓ 819-964-2961, ext. 2312, ᖃᕆᑕᐅᔭᖓ: clingard@krg.ca  
 

ᒥᑦᔅ ᕓᓪ. ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᓄᑦ ᑲᔪᓯᑎᑦᓯᔨ ᑰᑦᔪᐊᖅ 

ᐅᖄᒍᑎᖓ 819-964-2961, ext. 2402, ᖃᕆᑕᐅᔭᖓ: mvail@krg.ca  
 

ᐳᕆᑦᔨ ᐸᕋᑎ, ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᓂᒃ ᐊᐅᓚᑦᓯᕕᒻᒥᒃ ᑲᔪᓯᑎᑦᓯᔨ, ᑰᑦᔪᐊᖅ 

ᐅᖄᒍᑎᖓ 819-964-2961, ext. 2398, ᖃᕆᑕᐅᔭᖓ: bparadis@krg.ca  

 

ᓖᓴ ᒧᓪᓴᓐ-ᓕᓐᑕ, ᐊᐅᓚᑦᓯᕕᒻᒥ ᐱᓪᓗᑯᒋᐊᓕᑦᑎ, ᑰᑦᔪᐊᖅ 

ᐅᖄᒍᑎᖓ 819-964-2961, ext. 2328, ᖃᕆᑕᐅᔭᖓ: lmlinton@krg.ca  

 

ᑯᕆᔅ ᑕᕐᕿᐊᐱᒃ, ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᒥ ᐱᓪᓗᑯᒋᐊᓕᑦᑎ ᐊᒻᒪᓗ ᐱᓇᓱᐊᖃᑎᒌᑦ ᓯᕗᓕᕐᑎᖓ 
(ᐅᖓᕙᒥ), ᑰᑦᔪᐊᖅ 

ᐅᖄᒍᑎᖓ 819-964-2961, ext. 2314, ᖃᕆᑕᐅᔭᖓ: ktukkiapik@krg.ca  

 

ᔪᐊᑕᓐ ᔫᓐᔅ, ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᒥ ᐱᓪᓗᑯᒋᐊᓕᑦᑎ (ᑕᓯᐅᔭᕐᔪᐊᒥ), ᑰᑦᔪᐊᕌᐱᒃ 

ᐅᖄᒍᑎᖓ 819-929-3091, ᖃᕆᑕᐅᔭᖓ: jjones@krg.ca  
 

ᔅᑏᕙᓐ ᕗᐊᑲ, ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᒥ ᐱᓪᓗᑯᒋᐊᓕᑦᑎ (ᑕᓯᐅᔭᕐᔪᐊᒥ), ᓴᓪᓗᐃᑦ 

ᐅᖄᒍᑎᖓ 819-255-8801, ext. 228, ᖃᕆᑕᐅᔭᖓ: swalker@krg.ca  

 

ᑕᔅᑎᓐ ᕇᑦ, ᐊᐅᓚᐅᑎᓐᓂᐊᑎ 

ᐅᖄᒍᑎᖓ 819-964-2961, ext. 2416, ᖃᕆᑕᐅᔭᖓ: dreid@krg.ca 

 

ᐅᐃᓕᐊᒻ ᒪᑯᔦ, ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᒥ ᐃᑯᐊᓪᓚᑎᑦᓯᑌᓕᓂᕐᓂᓗ ᐱᓪᓗᑯᒋᐊᓕᑦᑎ 

ᐅᖄᒍᑎᖓ 819-964-2961, ext. 2268 ᖃᕆᑕᐅᔭᖓ: wmccrae@krg.ca  
 

ᕈᐃ ᓄᓚᓐ, ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᒥ ᐃᑯᐊᓪᓚᑎᑦᓯᑌᓕᓂᕐᓂᓗ ᐱᓪᓗᑯᒋᐊᓕᑦᑎ 

ᐅᖄᒍᑎᖓ 819-964-2961, ext. 2268 ᖃᕆᑕᐅᔭᖓ: rnolan@krg.ca  
 

ᖃᒥᑎᕆᔨᓂᒃ ᐃᓕᓐᓂᐊᑎᑦᓯᓂᕐᒥᒃ ᑲᒪᔨ, ᐃᓄᑦᑕᖃᖕᖏᑐᖅ 

ᐊᐅᓚᐅᑎᓐᓂᐊᑎ, ᐃᓄᑦᑕᖃᖕᖏᑐᖅ 

	ᐱᓇᓱᐊᕐᑕᐅᓯᒪᔪᓂᒃ ᑐᓴᕐᑎᓯᐅᑏᑦ

